
Søknad om konsesjon for overtaking av gbnr 44/1 og 6 Solheim  

 

Masfjorden kommune gjev med heimel i konsesjonslova § 1 ikkje konsesjon til Ragnhild Solheim for 

overtaking av gbnr 44/1 og 6 på Solheim. 

Heimel: Konsesjonslova § 1 

 

 

Saksopplysningar:  
Bakgrunn 

Ragnhild Solheim søkjer om konsesjon for overtaking av heimegarden gbnr 44/1 og 6 på Solheim.  

Fakta 

Gbnr 44/1 har slike arealressursar: 

 

I tillegg kjem eit stort utmarksområde med uavklarte grenser mellom bnr 1 og 2. Dette arealet utgjer 

mykje over 1000 daa produktiv skog. Nær slekt som overtek landbrukseigedomar med over 500 daa 

produktiv skog, får eit lovbestemt krav om å bu på eigedomen innan eitt år etter overtaking. Ragnhild 

Solheim ynskjer ikkje å busetje seg på eigedomen på noverande tidspunkt, og må difor søkje om 

konsesjon. Eigedomen har eit godt våningshus, og innmarka vert utleigd til ein bonde med sauehald. 

Familien har hogd litt skog årleg i mange år, og ynskjer på få gjennomført eit jordskifte mellom bnr 1 

og 2 for å gjere det lettare å få gjennomført hogst. 

Vurdering 

Konsesjonslova har slikt føremål: 



 

 

Masfjorden kommune ynskjer busetjing over heile kommune, så bustadomsynet gjer seg gjeldande 

for Solheim. Innmarksressursane vert i vare tatt gjennom bortleige av innmark, og det har vore noko 

utnytting av skogen. Administrasjonen finn busetjingsomsynet som det avgjerande i vurderinga av 

om konsesjon skal gjevast. I utgangspunktet har Masfjorden kommune som praksis å setje vilkår om 

buplikt ved konsesjonssøknader med brukande bustadhus. Ved nokre høve har ein gjeve ein tidsfrist 

på 5 år for busetjing, men dette er ikkje eit rimeleg vilkår å setje for denne søknaden sidan søkjar 

oppgjev at busetjing på Solheim først kan vere aktuelt på eit seinare tidspunkt. Det har også vore 

gjeve konsesjon til nær slekt utan vilkår om buplikt i tilfelle der det har vore naudsynt med vesentleg 

rehabilitering for å få huset til akseptabel standard som heilårsbustad. 

Konklusjon 

Bustadomsynet er ei viktig vurdering for Masfjorden kommune ved handsaming av konsesjonssaker. 

Administrasjonen tilrår difor at ein ikkje gjev konsesjon utan buplikt i saker med brukande bustadhus 

i attraktive buområde. Søknaden til Ragnhild Solheim bør såleis ikkje innvilgast. 

